
HIV/AIDS - Baaritaanka 
 

In horaantii la baaro 
lana daweeyo waxay 
kaalmo u tahay ka 
hortagga fidinta HIV – 
waxayna kugu 
kaalmeysaa cimri dheeri haddii aad qabtid.  
In ka badan 20% cudurada HIV waxaa sabab 
u ah dadka kuwasoo aan ogeyn in ay qabaan 
HIV. 
 

Baaritaanka iyo barashada waa muhiim!  
Haddii aad qabtid HIV, waxaad baran kartaa 
sida aad u badbaadisid qofka (dadka) aad 
xariirka la leedahay, waxaadna heli kartaa 
xanaanada caafimaadka taasoo kugu 
kaalmeysa in aad ahaatid qof caafimad qaba. 
 

Maxuu yahay baaritaanka HIV? 
Marka aad qaadid cudurka HIV, jirkaada 
wuxuu bilaabaa in uu sameeyo unugyada ka 
difaaca firuska.  Difaaca waa maadooyin 
khaas ah oo la dagaalama cudurada sida 
HIV.  Marka aan soo qaadno HIV, 

unugyadaan difaaca si 
dhameystiran ulama diriraan 
cudurka, laakin haddii ay ku 
jiraan jirkaada, tan 
macnaheeda waxa waaye in 
aad qaaday HIV.  Inta badan 
baaritaanada HIV waxay 
raadiyaan waxa ka difaaca 

HIV bedelkii ay raadin lahayeen firuska 
naftiisa.  Haddii baaritaanka HIV muujiyo in 
aad qabtid difaaca, markaas waxaad tahay 
qof qaaday HIV (“HIV-bositiifo”).  Inta badan, 
baaritaanada HIV waxaa loo sameyaa si 
degdeg ah, waxaana la isticmaalaa dhiigga 
ama cantuufta. 
 

Baaritaanka loo yaqaan Dhecaanka Enzyme 
Immunoassay (EIA) waa nooca ugu badan 
baaritaanka HIV.  Kan waa baaritaanka 
kowaad (ama hore) ee lagu baaro HIV.  
Haddii baaritaankaan EIA uu keeno natiijada 
negatiifo, taas macnaheeda waxay tahay in 
aan unugyada difaaca laga arkin jirkaada.   
 

Haddii baaritaanka EIA soo celiyo natiijada 
bositiifo, taas macnaheeda waxay tahay in 
ay dhici karto in laga yaabo in difaaca HIV ku 
jiro jirkaada.  Si loo hubsado, waxaad u 
baahan tahay in aad martid baaritaan labaad.  
Tan waxaa lagu magacaabaa baaritaanka 
hubsashada. 
 

Baaritaanka hubsashada waxaa lagu 
magacaabaa baaritaanka lagu magacaabo 
Western blot.  Haddii baaritaanka Western 
blot uu muujiyo difaaca HIV, tan macnaheeda 
waxay tahay in aad qaaday HIV.  Waxaad 
noqon doontaa “bositiifo-HIV.” 
 

Kaddib marka aad qaadid 
cudurka HIV, waxay qaadan 
kartaa waqti si jirkaada u 
sameeyo difaaca HIV.  Tan 
waxaa lagu magacaabaa soo 
saarka difaaca (seroconversion).  Soo saarka 
difaaca ka hor, jirkaada weli ma sameeyo 
difaaca ka hortagga firuska, laakin heerka 
HIV ee ku jira dhiigaada ayaa aad u 
sareeya, waxaadna dadka kale qaadsiin 
kartaa HIV. 
 

Waxaa jira noocyo kale oo khaas ah xagga 
baaritaanka HIV.  Inta badan lama isticmaalo, 
haddii HIV aadan qaadin goor aad u dhaw, 
aadna soo saarin difaaca (seroconversion).  
Xasuuso, ka hor inta aadan gaarin 
seroconversion, ma qabtid waxa kaa difaaca 
HIV, marka baaritaanada caadiga ee lagu 
ogaado HIV waxba ma taraan. 
 

Hubso in aad jawaab u heshid 
su’aalaha aad ka qabtid 
HIV/AIDS.  Waaxdaada 
xanaanada caafimaadka 
dadweynaha iyo bixiyahaada 
xanaanada caafimaadka ayaa 

ku siin kara kaalmo.  

